
				Halaman ini tervalidasi



TAO TEH KING.








Inggris jang lebih tjotjok. Artian demikian poen ada digoenaken djoega oleh Stanislas Julien, samentara Gorn Old bilang, itoe „Tao Teh“ boleh djoega diartiken „Wet dari Kabedjikan“ „Djalanan dari Kabedjikan” atawa laen-laen oetjapan lagi jang meloekisken pikiran tentang Toehan dan Alam dan marika poenja pakerdjaan jang berhoeboeng dengen manoesia. Tetapi Gorn Old anggep kasampoerna'annja artian dari itoe titel tida sabrapa penting, dan kita-orang tida oesah terlaloe terliti pada nama seboetannja, djikaloe itoe barang sendiri kita masih blon bisa dapet poenjaken. Ia tida setoedjoe itoe Tao Teh orang artikan masingmasing dengen terpisah seperti djoega „Tao Teh King” ada mengandoeng doea matjem peladjaran, maka dalem iapoenja salinan dari itoe kitab Gorn Old briken artian „The Simple Way” atawa „Djalanan jang Saderhana”.


Ini artian dari Gorn Old, maskipoen bisa dipake, masih blon tjotjok betoel, kerna Tao jang direndengin dengen Teh memang ada mengandoeng djoega artian laen jang lebih loeas. Jang pertama (Tao) ada djadi Alam poenja tenaga menjipta, pada jang mana sifat manoesia haroes dibikin tjotjok, sedeng jang blakangan (Teh) ada tjara bekerdjanja itoe saroepa tenaga, pada jang mana manoesia poenja pergerakan haroes diakoerin. Djadi tegesnja Tao jang mengadaken, dan Teh jang menjampoernaken soepaja manoesia bisa balik kombali atawa bersatoe pada pokonja jang aseli. Zonder Teh (Kabedjikan, Dharma atawa Kabeneran) orang tida bisa sampe pada itoe Tao, jang dalem evolutie dari manoesia boleh djoega dinamaken „Kasampoerna'an,“ kerna siapa soedah ber-

